
 
 
 
 

ᐅᖃᐅᓯᐅᔪᑦ 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓇᐅᑦᑎᖅᓱᓕᖅᐳᑦ Embassy 

West−ᒥ ᐃᓐᓇᒃᑯᕕᖕᒥᑦ ᐋᑐᕚᒥᑦ 

ᑎᓯᐱᕆ 31, 2021 

ᐃᖃᓗᐃᑦ, ᓄᓇᕗᑦ    

ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓ, ᔮᓐ ᒥᐃᓐ, ᐅᓪᓗᒥ ᐅᓂᒃᑲᐅᓯᖃᖅᐳᖅ 

ᒪᑐᒥᖓ: 

“ᓇᓗᓇᐃᕐᕕᒋᔪᒪᕙᒃᑲ ᓄᓇᕗᒻᒥᐅᑦ, ᐱᓗᐊᖅᑐᒥᒃ ᐃᓚᖃᖅᑐᑦ ᐃᓐᓇᒃᑯᕕᐅᔪᒥᑦ ᐋᑐᕚᒥᑦ, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᓴᐅᒪᓂᖏᓐᓂᑦ ᓇᐅᑦᑎᖅᓱᕐᓂᖏᓐᓂᒡᓗ ᓄᕙᒡᔪᐊᕐᓇᖅ-

19−ᖃᕐᓂᖏᓐᓂᑦ ᐃᓚᖏᑦ ᐃᖅᑲᓇᐃᔭᖅᑏᑦ ᐃᓐᓇᒃᑯᕕᖕᒥᑦ.  

ᒥᓂᔅᑕᐅᓪᓗᖓ, ᖁᓱᙱᓚᖓ Embassy West−ᑯᓐᓂ ᑕᒪᑐᒥᖓ ᐊᐅᓚᑦᑎᔪᓐᓇᑦᑎᐊᕐᓂᖏᓐᓂᑦ. 

ᐅᓪᓗᒥᒧᑦ ᑎᑭᖦᖢᒍᑦ, ᐃᓐᓇᒃᑯᕕᖕᒥᐅᑕᕐᓂᑦ ᓄᕙᒡᔪᐊᕐᓇᖅᑖᖅᓯᒪᔪᖃᙱᓚᖅ ᑕᐃᒪᙵᓗ 

ᐊᒥᓱᓄᑦ ᖃᓂᒻᒪᓐᓇᐅᔪᖅ ᐊᑐᓕᖅᑎᓪᓗᒍᑦ Embassy West−ᑯᑦ ᐊᓂᓯᒪᑎᑦᑎᑦᑎᐊᖏᓐᓇᖅᐳᖅ 

ᓄᕙᒡᔪᐊᕐᓇᒥᑦ ᐃᓐᓇᒃᑯᕕᖕᒥᐅᑕᕐᓄᑦ. 

Embassy West−ᑯᑦ ᐊᑐᖅᐳᑦ ᓄᕙᒡᔪᐊᕐᓇᖅ-19−ᖃᖅᑕᐃᓕᓂᕐᒧᑦ ᐊᑐᕆᐊᓕᖕᓂᑦ, 

ᐱᖃᓯᐅᑎᓪᓗᓂᑦ ᐳᓛᕈᓐᓇᖅᑐᓂᒃ ᑭᒡᓕᖃᖅᑎᑦᑎᓂᖅ, ᖃᐅᔨᓴᑦᑎᐊᖃᑦᑕᕐᓂᖅ ᐃᖅᑲᓇᐃᔭᖅᑎᓂᒃ 

ᑲᒪᒋᔭᐅᔪᓂᒡᓗ, ᓇᓗᓇᐃᖅᐸᒃᖢᑎᒡᓗ ᐃᓐᓇᒃᑯᕕᖕᒥᐅᑕᑦ ᐅᐸᒃᑕᖅᑕᐅᓗᐊᙱᒃᑲᓗᐊᕐᒪᖔᑦ.  

ᐱᖓᓱᑦ ᐃᓄᒃᑎᑐᑦ ᑐᓵᔩᑦ ᐃᓐᓇᒃᑯᕕᖕᒦᖃᑦᑕᖅᐳᑦ ᐃᓐᓇᐃᑦ ᑐᑭᓯᐅᒪᑦᑎᐊᖃᑦᑕᖁᓪᓗᒋᑦ 

ᖃᓄᐃᑉᐸᓪᓕᐊᔪᓂᒃ ᖃᓄᐃᑦᑕᕆᐊᖃᖅᑐᓂᒡᓗ ᐊᑦᑕᕐᓇᖅᑐᒧᐊᖁᓇᒋᑦ. 

ᐊᐅᓚᑦᑎᓂᖅ ᑕᒪᑐᒥᖓ ᑲᒪᒋᔭᐅᑎᓪᓗᒍᑦ Embassy West−ᑯᓐᓂᑦ ᐊᒻᒪᓗ ᐋᑐᕚᒥ 

ᐋᓐᓂᐊᖃᕐᓇᙱᑦᑐᓕᕆᔨᖏᓐᓂᑦ, ᓇᐅᑦᑎᖅᓱᐃᓐᓇᕐᓂᐊᖅᐸᕗᑦ ᖃᓄᐃᑉᐸᓪᓕᐊᓂᕆᔭᐅᔪᑦ 

ᖃᓄᑐᐃᓐᓇᕐᓗ ᐃᑲᔪᕈᒪᕙᒡᓗᑕ ᐊᔪᙱᑕᑦᑎᓐᓂᒃ ᐃᓐᓇᖁᑎᑦᑎᓐᓄᑦ.”  

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

